
Piripos
Pawre kot Piripos kamã Jejus kôt

hkwỳjê hwỳr kagà nẽmẽnh
Pawre na pre kagàja nhĩpêx. Jejus nhỹ hã mẽ

ahkre o mẽ pa xwỳnhjê hõ na pre. Na pre Jejus ã
mẽkãmhkurêxwỳnhjajaunênẽmakrĩpêRõmwỳr
kumẽ nẽ kamã haxà nhũm mẽ hagjênh xà kamã
hkrĩ ho hkrĩ. Tã nhũm arĩ hkrĩ rãhã Piripos kamã
Jejus kôt hkwỳjê hwỳr kagàja nhĩpêx nẽ kumẽ. Na
prem Pawre jarẽnhma nẽ kãm ukaprĩ nẽ. Jakamã
axpẽn kaxyw kàxpore hkwỳ ho akuprõ nẽ hwỳr
kumẽ. Hãmri nhũm omu nẽ hkĩnh nẽ amnhĩ tã
kagàja nhĩpêx nẽ kamã mẽ kãm amnhĩ jarẽ nẽ mẽ
hwỳr kumẽ. Kot amnhĩ xà htỳx kamã hamak o
hkrĩ htã arĩ hwỳr mẽ mrar xwỳnhjê mã Tĩrtũm
kapẽr jarẽnh rãhã ho hkrĩ hã amnhĩ jarẽ. Nẽ kãm
Jejus kot amnhĩ nhĩpêx kôt pix mã amnhĩ nhĩpêx
o pa hprãm ã amnhĩ jarẽ. Nẽ kãm Jejus jamaxpẽr
kôt pixmã hamaxpẽr prãm ã amnhĩ jarẽ. Ã na pre
Pawre kagàja kamãmẽ kãm amnhĩ jarẽnh anẽ. Nẽ
mẽ kãm:

1 Pa Piripos kamã Jejus Kris kôt ixkwỳjaja. Xà
mẽ amex na ka mẽ apa? E ixpê Pawre na pa
mẽ amã kagàja nhĩpêx nẽ kamã mẽ amã amnhĩ
jarẽ nẽ mẽ awỳr kumẽ. Nhũm Ximotre haxwỳja
kãm ja mex nẽ. Wa ixpê Jejus mã tanhmã amnhĩ
nhĩpêx to ho wa ixpa xwỳnh jakamã na pa wa mẽ
awỳr hipêx nẽ kumẽ. Mẽ ate Tĩrtũm kapẽr o mẽ
ajahkre xwỳnhjê hwỳr nẽ mẽ kãmmẽ ate tanhmã



Piripos 1:2 ii Piripos 1:7

amnhĩ to xwỳnhjê hwỳr nẽ mẽ ate mẽ mar o akrĩ
xwỳnhjê hwỳr. Mẽ apê Kris kôt wa ixtõ nẽ wa
ixtõxjê ho ixpimrààtãmẽ awỳr hipêx nẽ kumẽ. 2E
kê Mẽpanhĩpêêxà maati Tĩrtũm mẽ Pahihti Jejus
Kris wa mẽmoj to mẽ akutã nojarêt rãhã nẽ ka mẽ
axàmnhĩx ri ajamakêtkati nẽ ri apa ho apa.

Pawre kot Piripos nhõ xwỳnhjê ho Tĩrtũm wỳr ã
harẽnh

Epes 1.15-19; Korosẽ 1.9-12
3Napahte xatãmẽamã ijamaxpẽro ixkrĩ nẽmẽ

panhõ Tĩrtũm kot tanhmãmẽ atomex toja pa kãm
ijamaxpẽr nẽ ixkĩnh nẽ ixkrĩ. 4Nẽ Tĩrtũm mã mẽ
ajarẽnh nẽmẽ ato kuwỳ. Ixkĩnh kãmmẽ ato kuwỳ.

5 Wam ixte mẽ awỳr inhmõrta ã na pa pre mẽ
amã Jejus kotmẽpanê tanhmãamnhĩnhĩpêx tohã
harẽnh o ri mẽ akôt ixpa. Ka prem inhma nẽ hkôt
amnhĩ xunhwỳr tỳxnẽhkôtamnhĩnhĩpêxo ri apa.
Jakamã inhmã axpẽn kaxyw ri kàxporehkwỳnhõr
o apa. Te ham mẽ ate ixwỳr mẽnhta pyràk pa pre
mẽ akukwak ri amnhĩm ho ixujaprôr o ri ixpa pê
nhãm ri mẽ kãm Jejus jarẽnh o ri mẽ hkôt ixpa. Na
pa hte arĩ jam ijamaxpẽr rãhã ho ixkĩnh nẽ ixkrĩ.
Nẽ Tĩrtũmmãmẽ ate ixto mex ã kãmmẽ ajarẽnh o
ixkrĩ.

6Nẽ na pa pre mamẽ awỳrmõ nẽmẽ amã Jejus
jarẽ ka prem inhmanẽ hkôt amnhĩ xunhwỳnhũm
Tĩrtũm ja hã mẽ apumunh mex nẽ. Hãmri nẽ mẽ
ate hkôt amnhĩ to htỳx kaxyw tanhmã mẽ ato mẽ
axihtỳx to. Tã koja arĩ mẽ ato mẽ axihtỳx rãhã
nhũm Jejus Kris nhỹrmã akupỹn mẽ pahwỳr wrỳ.
Koja ã mẽ ato mex anẽ. 7Na hte tanhmã ixto mex

tota pyrà nẽ tanhmã mẽ ato mex to ho pa nẽ mẽ
akutã nojarêt rãhã ho pa.
Nẽ kormãmẽkot ijaxàr kêt ri pa premamẽpiitã

mẽ kãm Jejus jarẽnh o ri ixpa. Nẽ ãm hãmri mẽ
kãmharẽ. Mẽkotmar nẽ hkôt amnhĩ xunhwỳr tỳx
kaxyw pa pre mẽ hkôt harẽnh rãhã ho ri ixpa. Ka
prem ja kaxyw inhmã kàxpore hkwỳ gõ pa pre ho
amnhĩm ixujaprôr pêmẽ hkôt ri mẽ kãm harẽnh o
ri ixpa. Tã nhũm prem jar Rõm kamã ijaxà pa arĩ
ixkrĩ htã ka mẽ axte ixwỳr hkwỳ mẽ. Jakamã na
pa hte mẽ amã ijamaxpẽr rãhã ho ixkrĩ nẽ inhmã
mẽ akĩnh tỳx nẽ. 8Te Jejus Kris kãmmẽ ajapê htỳx
pyràk. Tĩrtũm kot ja hã ixpumunhmex.

9-10Na pa hte mẽ ato kuwỳ nẽ kãm:
—Pa Tĩrtũm. E Piripos nhõ xwỳnhjê pumu. Na

mẽ rakãm axpẽnkĩnhoaxpẽnkôtpa. Kwa tanhmã
mẽ hipêx to kê mẽ arĩ kãm axpẽn kĩnh tỳx pix nẽ.
Jao axpẽn to mex rãhã ho pa. Nẽ tanhmãmẽ hkrã
hto kêmẽamnhĩ krãm akapẽr jaxàr tỳxnẽ. Jao tãm
amnhĩ nhĩpêxmexnẽhamaxpẽrmexo ri pa. Nom
kormã mẽ kot ja pumunh tohtuj anhỹr. Tã kêr ka
tanhmã mẽ ho kê mẽ ã amnhĩ nhĩpêx anhỹr rãhã
Jejus Kris akupỹnmẽ ixwỳrwrỳ.
Anhỹrpahtemẽatohwỳro ixpa. 11Nàkoja Jejus

Kris mẽ akaxwỳnh kãm mẽ ato mẽ axihtỳx ka mẽ
ỹ hã axihtỳx pê tãm ri amnhĩ nhĩpêx nẽ tãm axpẽn
nhĩpêx o ri axpẽn kôt apa. Nhũmmẽ piitã ja hãmẽ
apumu nẽ axpẽnmã Tĩrtũmmex omex ã harẽ.

Pawre kãmKris kôt amnhĩ nhĩpêx prãm ã harẽnh
Atre 28.30-31; Epes 6.19-20; Sikũn Ximotre 2.9

12 E Kris kôt ixtõ nẽ ixtõxjaja. Kot paj mẽ amã
tanhmãamnhĩ jarẽnh to kamẽ inhma. Napremra

Jejus ã ixtomnuj tỳx nẽ hã ijaxà pa amnhĩ xà htỳx
kamã ijamak o ixkrĩ. Nommẽ kot ã inhĩpêx anhỹr
tã pa hte arĩ ixkrĩ xà kamã mẽ kãm Jejus jarẽnh o
ixkrĩ. Jakamã na mẽ ra ohtô nẽ tanhmã kot mẽ
panê amnhĩ nhĩpêx to hã harẽnhma. 13Pôristi kot
inhĩhkô hã ixtãnopxar xwỳnhjê mẽ ixwỳrmẽmrar
xwỳnhpiitã ixteKris kapẽr jahkreho ixpapixãmẽ
kot ijaxàr ã ijarẽnhma. 14Nẽ jar Kris kôtmẽ pahtõ
nẽ mẽ pahtõxjaja haxwỳja ijarẽnh ma nẽ ohtô nẽ
ixpyrà nẽ Kris nhỹ hã amnhĩ to htỳx nẽ arĩ hkwỳjê
mã kapẽr jarẽnh rãhã ho pa. Ixpyrà nẽ kãm mẽ
uma hkêt nẽ mẽ kutã amnhĩ to htỳx pê mẽ kãm
harẽnh rãhã ho pa.

15-18 Nẽ na pre mẽ hkwỳjaja ixte mẽ amã Kris
jarẽnh o ixpa hã ijarẽnhma nẽ hã ixkamã gryk nẽ
axtem hamaxpẽr nẽ ixwakre kamã gryk kãm mẽ
kãm Kris kapẽr jarẽnh o pa. Na htem hamaxpẽr o:
—E kot paj ma Pawre kot ra mẽ hwỳr mõr

xwỳnhjê hwỳr mõ nẽ kot ra mẽ kãm Jejus kapẽr
jarẽnhnhĩpyaxtemẽkãmharẽnho rimẽhkôt ixpa.
Hãmri nhũmmẽ inhma nẽ inhgryk ã Pawre kaga.
Hãmri nhũmmẽ hagjênh xà kamã arĩ hkrĩ tã tee ri
mẽhã ijarẽnhmanẽhkaprĩ nẽ rĩ amnhĩ pumu. Nà
kot paj anẽ.
Anhỹr o hamaxpẽr tã pa mẽ harẽnh ma nẽ

ixkaprĩ hkêtnẽ. Mẽkotmẽ amãhprĩ hãKris kapẽr
jarẽnh kênã kot pa kêt tee ri mẽ harẽnh ma nẽ
ixkaprĩ. Kwãrmẽmãmrĩ ri ixkamãgrykkãmkapẽr
jarẽnh o ri pa. Pamẽharẽnhmanẽ ixkĩnhnẽ. Nom
na hte mẽ hkwỳjaja jajê rom kãm ixkĩnh kãm mẽ
kãm Kris kapẽr jarẽnh o pa. Nẽ tãm hamaxpẽr pê
mẽ kãm harẽnh o pa. Ra mẽ kot ixpumunh mex
jakamã nhũm Tĩrtũm kot jar mẽ hwỳr inhmẽnh

nhũm ixte ãm hãmrimẽ kãm kapẽrmex jarẽnh o ri
ixkrĩ hã ixpumunh mex. Jakamã kwãrmẽ mãmrĩ
tanhmã inhmã hamaxpẽr to xà hkôt mẽ ujarẽnh
mexja jarẽnh o pa. Mẽ kãm ixkĩnh kãm harẽ rỳ
ixkamã gryk kãm ri harẽnh o pa. Ãm hãmri Kris
kapẽr jarẽnh o pa jakamã pa mẽ harẽnh ma nẽ
ixkĩnh nẽ.

19 Nẽ ra mẽ ate ixto Tĩrtũm wỳr o apa jakamã
koja Karõja ixkaxyw tanhmã jar Rõm kamã pahi-
hti nhĩpêx to nhũm tokyx ixkator japêr. Pa
ixàmnhĩx ijamakêtkati nẽ ri ma mẽ akôt ixpa.
20 Nom inhmã Jejus kãm hprãm xà hkôt pix mã
tanhmã amnhĩ nhĩpêx to ho ixpa hprãm. Jakamã
koja mẽ ixkator pa ixkĩnh nẽ arĩ kãm tanhmã
amnhĩ nhĩpêx to ho ri ixpa. Nom koja mẽ tanhmã
hamaxpẽr to nẽ ixpĩ pamẽ kutã mẽ kãm amnhĩ to
htỳxnẽ ixãm rãhãnhũmmẽ ixpĩ pa ijamakêtkatinẽ
ty. Kê mẽ ja hã ixpumu nẽ ixtã Kris mex o mex
ã harẽ. Ãm Jejus kãm hprãm xà hkôt pix mã na
inhmã amnhĩ nhĩpêx prãm. 21 Tã kot paj tanhmã
amnhĩ to nẽ arĩ ixtĩr japêr hã kot paj ãm kôt pix
mã amnhĩ nhĩpêx rãhã ho ixpa. Nom koja mẽ
tanhmãhamaxpẽr to nẽ hã ixpĩ pa ty nhũmTĩrtũm
ma kaxkwa hwỳr ixkarõ ho àpir kurê kumrẽx. Pa
Tĩrtũmmẽ Krata wa kuri inhmex o inhmex nẽ wa
kuri ixpa ho ixpa. 22-23 Tã nhỹ na we inhmã mex
o hõ jakrenh wehe? Na pa tee ri amnhĩ kukamã
ijamaxpẽr. Inhmã tokyx ixtyk nẽ Kris kuri ixpa
hprãm. Ja na inhmã hprãm o inhmã hprãm. Nom
ko. Kot pa arĩ ixtĩr nẽ arĩmẽ kãm Jejus kot tanhmã
mẽ panê amnhĩ nhĩpêx to hã harẽnh rãhã ho ri
ixpa. Ko. Ja mããnẽn inhmãmex. 24Nomẽ amã na
arĩ ixtĩrnẽ ixpajamẽ amãhprãm 25 jakamã kot paj

pẽr tokyx ixtyk kêt nẽ. Kot paj arĩ ri mẽ amã Kris
kôt mẽ ato mẽ axihtỳx o ri mẽ akôt ixpa. Jao ãm
hohkrãnre kamẽ ra amnhĩ kaxywkãm ajamaxpẽr
nẽ hkôt amnhĩ xunhwỳr tỳx nẽ. Jao akĩnh nẽ apa.
26Tãkotpajnhỹrmãakupỹm ixtĩr rãhãmẽawỳrmõ
ka mẽ ixpumu nẽ akĩnh nẽ. Jejus Kris kot akupỹm
ixkator ã akĩnh nẽ. Hãmri nẽ ixtã Jejus mã mex o
mex ã harẽ.

Mẽpahte Jejus ã pahpunuj tãmẽ pahte amnhĩ to
htỳx ãmẽ pamã karõ

Rukre 6.22; Sikũn Korĩt 2.14-16; Xiakre 1.12;
Jutre 3

27 Jakamãekêrkamẽ JejusKris kapẽrkôtpixmã
amnhĩ nhĩpêx. Nẽ axpẽn kôt axpẽn to axihtỳx pê
mẽ kãm Jejus kot tanhmã mẽ panê amnhĩ nhĩpêx
to hã harẽnh o ri apa kêmẽ amanẽmẽpahpyrà nẽ
hkôt amnhĩ xunhwỳ. E kêr ka mẽ ã amnhĩ nhĩpêx
anhỹr o ri apa. Kêr pa nhỹrmã mẽ hagjênh xàja
rũm ixkator japêr nẽ nhỹri ja hãmẽ ajarẽnhma rỳ
ma mẽ anhõ krĩ hwỳr mõ nẽ ja hã mẽ apumu nẽ
ixkĩnh nẽ. 28Nom kwa kêr ka mẽ amãmẽ kot Kris
ã tanhmã mẽ ato xwỳnhjê pyma hkêt nẽ. Mẽ kot
tanhmã mẽ anhĩpêx kati hto htã kêr ka mẽ kutã
amnhĩ to htỳx nẽ mẽ hkôt apa. Kêr kê mẽ amnhĩ
tã mẽ apumu nẽ tee ri hamaxpẽr hãmri nẽ axpẽn
mã:
—Kwamẽ pahte Kris ã tanhmã mẽ hipêx to htã

na htemamnhĩ to htỳxnẽ arĩmẽ pamãharẽnh o ri
pa. Pẽrmẽkãmmẽpahpymahkêt. Mãnhte Tĩrtũm
tanhmã mẽ ho nhũm mẽ ỹ hã kãm mẽ pahpyma
hkêt nà? Kwa tanhmã kot puj mẽ ho nhũm mẽ
Jejus kapẽr jarẽnh o pata kaga? Nà kot puj mẽ ãm
tee ri hã tanhmã mẽ ho kaprỳ. Mãn ãm hãmri na

htem nhỹrmã Tĩrtũm kuri htĩr tũm nẽ pa ho pa hã
amnhĩ jarẽnh o pa nà? Anẽ.
Koja mẽ ã mẽ ajarẽnh anẽ. Tĩrtũm kot mẽ ato

mẽ axihtỳx ã mẽ apumunh kôt. 29Na pre tanhmã
mẽ ato ka mẽ Kris kôt amnhĩ xunhwỳ. Tã mẽ kot
tanhmã hã mẽ anhĩpêx to htã na hte Tĩrtũm mẽ
kutã tanhmã mẽ ato ka mẽ ỹ hã amnhĩ to htỳx nẽ
apa. 30 Ijaxwỳja na pa hte amnhĩ xà htỳx kamã
ijamak o ixkrĩ. Na pre htem Jejus ã ixtomnuj o pa
ka prem ja hã ijarẽnhma nẽ hã ixpumu. Tã ota kê
mẽ ra axte tanhmã hã inhĩpêx to. Pa kê amnhĩ xà
htỳx kãm ijamak o ixkrĩ ka mẽ ijarẽnhma. Tã xep
mẽ ixpyrà nẽ Kris ã amnhĩ xà htỳx kamã ajamak
o apa. Nom kwa kêr ka mẽ tee ri amnhĩ kukamã
ajamaxpẽr o akaprĩ nẽ apa hkêt nẽ.

2
Jejus kãm mẽ pajapê xàj tanhmã kot amnhĩ

nhĩpêx to hã harẽnh
Rõmãn 15.5-6; Epes 4.1-6; Piripos 2.18

1 Nẽ ra mẽ pahte Jejus kôt amnhĩ xunhwỳr
jakamã pumẽ tee ri amnhĩ kukamã pajamaxpẽr o
pahkaprĩ nẽ ri papa hkêt nẽ. Ãm kãmmẽ pajapêja
mãpajamaxpẽr rãhã ho pahkĩnhnẽ pajamakêtkati
nẽ ri papa. Nhũm Karõ mẽ pahkarõ mã agjê nẽ
mẽ pahto mex nẽ mẽmoj to mẽ pakutã nojarêt o
ri mẽ pakamã pa. 2 Tã kêr ka mẽ axpẽn mar mex
nẽ mẽmoj tã axpẽnmã axàkjêr o ri apa hkêt nẽ. Te
ri ixkre pixi kamã mẽ atipxi nẽ axpẽn kôt amnhĩ
nhĩpêx pyràk. Nẽ Tĩrtũm kãm hprãm xà hkôt pix
mã ajamaxpẽr o ri apa. Nẽ mẽ amã axpẽn kĩnh o



Piripos 2:3 viii Piripos 2:7-8

ri apa. Kot kaj mẽ ã amnhĩ nhĩpêx anẽ pa ja hãmẽ
apumu rỳ hãmẽ ajarẽnhmanẽ ixkĩnh tỳx kumrẽx.

3Nẽ kwa kêr kamẽ axpẽn pumunẽ ã ajamaxpẽr
anhỹr kêt nẽ. Mẽ ajamaxpẽr o:
—Tk. Kot pa ri tanhmã jahti ho ajuta hto ho ixpa

hkêt nẽ. Ixte amnhĩ to rax o hakrenh kênã kot pa
hkêt ri hoajuta. Kê tãmmãn tanhmã ixto ajutahto.
Anhỹroajamaxpẽrkêtnẽ. Kêtnhỹrimẽhõpumu

nhũm tanhmã kute ka hã omu nẽ ajamaxpẽr o:
—Hêxtawaanẽ. Kwa tanhmãkot paweho ajuta

htoo?
Anhỹr o ajamaxpẽr hãmri nẽ ajamaxpẽr xà hkôt

tanhmã ho ajuta hto.
4 Jao Jejus pyrà nẽmẽmoj to axpẽn kutã anojarêt

o ri apa. No ri amnhĩ pix kukamãajamaxpẽr o apa
hkêt nẽ. 5 Kêr pu mẽ te Jejus tanhmã hamaxpẽr
toja pyràk o pajamaxpẽr o ri papa.
6 Kêp Tĩrtũm Kra kumrẽx jakamã te uràk tã xà

na pre ja hã amnhĩ pumu nẽ amnhĩ pix
kukamã ã hamaxpẽr anẽ nẽ hamaxpẽr o:

Te ixte Tĩrtũm pyràk jakamã mẽmoj piitã inhõ na.
Jakamã kot paj jar kaxkwa kamã inhmex
nẽ ixkĩnh nẽ ixpa ho ixpa nẽ aa rer nẽ
nhỹhỹm inhmõrkêtkumrẽx. Anhỹronapre
hamaxpẽr? Nànapreãhamaxpẽranhỹrkêt
nẽ.

7-8Kãmmẽpajapê xàj na pre kaxkwa kamãmẽmoj
mex piitã rer pa nẽmanmẽ pahwỳrwrỳ nẽ
mẽpahpyrànẽ ĩhokatorxànhõhy rũmkato.

Kêpmẽ panhõ Pahihti htã te kêpmẽ panhĩõ nẽ te
kot amnhĩ to grire pyràk o amnhĩ nhĩpêx o
ri pa.

Nẽ Tĩrtũm kãm hprãm xà hkôt pix mã amnhĩ
nhĩpêx o pa.

Nẽ ãm kôt pix mã amnhĩ nhĩpêx o pa rãhã nhũm
prem kupĩ nhũm arĩ mẽ kãm xa nẽ tanhmã
amnhĩ tã mẽhõ hto hkêt nẽ.

Na prem hipêx kati nẽ. Te kêp mẽ kot amnhĩ
tomnuj tỳx xwỳnhjê nhĩpêxpyràk ohipêxnẽ
pĩ kahpa hã kunhô nẽ kupĩ.

Tã no nhũmmẽ kêp tanhmã amnhĩmnuj to hkêt nẽ
arĩ mẽ kãm xa. Mẽ panê na pre ã amnhĩ
nhĩpêx anẽ.

9Hãmri nhũm Tĩrtũm ã kot amnhĩ nhĩpêx anhỹr ã
omu nẽ akupỹm ho htĩr nẽ akupỹm amnhĩ
wỳr ho api.

Nẽmex omex ã harẽ.
Nẽ kot nhỹrmã mẽ pahpiitã mẽ pahto amnhĩptàr

kaxywmẽ pakaxyw ãm.
10 Jakamã kot puj mẽ nhỹrmã pahpiitã Jejus kutã

pahkõnkrã ho rôrôk nẽ pahkrĩ hpa nẽ kàx
pêê kãmmex omex ã harẽ.

Mẽ pahpiitãã. Kaxkwa kamã mẽ pa xwỳnhjaja nẽ
pika piitã hkôtmẽ papa xwỳnhjaja.

Nẽmẽ htyk xwỳnh piitã koja mẽ akupỹn htĩr pu
mẽ pahpimrààtã Jejus kutã pahkõnkrã ho parôrôk
nẽ pahkrĩ hpa nẽ kãmmex omex ã harẽ.
11Nẽ kãm:
Pa Pahihti Jejus. Nà ãm hãmri na apêmẽ inhõ Pahi

Maati hã apyxi mex na ka.
Jakamãmẽ ixtõkot pajmẽmoj tã tanhmãamãkarõ

hto? Nà kot paj mẽ ixtõ ã amnhĩ nhĩpêx
anhỹr kêt nẽ. Anẽ.

Kot puj mẽ nhỹrmã ã Jejus mã pakapẽr anẽ.

Jao mããnẽn Tĩrtũm hihtỳx o hihtỳx nẽ àhpumunh o
àhpumunh ã omu. Nẽmex omex ã omu.

Temẽ pahpê kanhêti pyràk ãmẽ pajarẽnh
Matêwre 5.14-16

12-13 Tã kwa ixkràmnhwỳjaja. Inhmã mẽ akĩnh.
Kwa kêr ka mẽ arĩ Tĩrtũm kôt amnhĩ nhĩpêx mex
rãhã nẽ. Te ixte mẽ akamã ixpare ri mẽ ate
amnhĩnhĩpêxmextapyràko ixwakrekamãamnhĩ
nhĩpêxmex o ri apa. Na pre ra Tĩrtũmmẽpanêmẽ
pahte amnhĩ tomnuj rê nẽ tanhmã mẽ pahto pu
mẽ ỹ hã kapẽr kôt amnhĩ nhĩpêx o ri papa. Jakamã
kwa kêr pu mẽ axte tanhmã amnhĩ tomnuj to ho
papa hkêt nẽ. Nẽ mẽ pahte Tĩrtũm kapẽr kwỳm ri
amnhĩnhĩpêxpymajãmhkôtpixmãamnhĩnhĩpêx
o ri papa.

14Nẽ kêr kamẽmẽmoj to anhỹr kaxyw nẽ agryk
kãm tanhmã ri ho hkêt nẽ. Nẽ mẽmoj tã axàpênh
kaxyw nẽ ri hã axpẽn mã akapẽr kati kamã ho
anhỹr kêt nẽ. 15-16Mẽkot amnhĩ tomnuj xwỳnhjaja
na htem ã amnhĩ nhĩpêx anhỹr o pa. No kêt mẽ
kajaja. Mẽ ate mẽ hkôt apa htã kêr ka mẽ hkôt
amnhĩ nhĩpêx kêt nẽ. Mẽ kurom mẽ apê Tĩrtũm
kra jakamã kêr ka mẽ hkôt pix mã amnhĩ nhĩpêx
o ri apa. Nẽ tanhmã amnhĩ tomnuj to rỳ tanhmã
ajamaxpẽrpunuj tohkêtnẽ. Mẽkot amnhĩ tomnuj
xwỳnhjaja te ri kamàt kô kamã ri mẽ kêp àhkĩnh
o ri mẽ pa xwỳnhjê kot amnhĩ nhĩpêx pyràk. Tã
kot kaj mẽ hkôt tãm ri amnhĩ nhĩpêx o apa nẽ te
ate kanhêtija kamàt kô kamã hirã ho harir pyràk o
amnhĩ nhĩpêx. Jao mẽ kãm Tĩrtũm kapẽr jarẽnh o
ri mẽ hkôt apa. Mẽ kot amar nẽ apyrà nẽ nhỹrmã
kuri htĩr tũm nẽ pa ho pa kaxyw. Kot kaj mẽ ã

amnhĩ nhĩpêx anẽnhũmnhỹrmã JejusKris akupỹn
mẽ pahwỳr wrỳk ã arĩgrota ã pa mẽ apumu nẽ
ixkĩnhnẽ. Nẽ ixkĩnh kãm Jejusmãmẽajarẽ nẽ kãm
mẽ ajarẽnh o:
—Kwa Pahihti. E jajê pumu. Na pa pre mẽ kãm

akapẽr jarẽnh o ri mẽ hkôt ixpa nhũmmẽ inhmar
tỳx nẽ nẽ akapẽr kôt amnhĩ nhĩpêx o ri pa. Jakamã
na pa premẽ kãm akapẽr jarẽnh kaprỳ hkêt nẽ.
Anhỹr o kãmmẽ ajarẽ. 17Na pa pre mẽ akôtmẽ

amã Tĩrtũm kapẽr jarẽnh o ri ixpa ka prem inhma
nẽ hkôt amnhĩ xunhwỳ. Jakamã te ixte Tĩrtũmmã
mẽ ato ixkĩnh xà nẽ kãmmẽ anhõr pyràk.
Nẽ koja jar Rõm nhõ pahihtija tanhmã ixto hkêt

japêr. Rỳ tanhmã ixto. Nom kwãr mẽ mãmrĩ
tanhmã kãm ixto hprãm xà hkôt tanhmã ixto rỳ
ixpĩ. Koja mẽ ã ixte mẽ anhĩpêx anhỹr ã ixpĩ pa
ixkĩnh nẽ. Nẽ tanhmã ijamaxpẽr to hkêt kãm ty.
Jakamã na pa ra ãmẽ kot inhĩpêx anhỹrja kukamã
mẽ amã amnhĩ kĩnh ã amnhĩ jarẽ ka mẽ inhma.
18 Tã kêr ka mẽ ixpyrà nẽ ajaxwỳja ixtã akĩnh nẽ
apa.

Ximotremẽ Eparoxit wa harẽnh
19Nẽ koja Pahihti Jejus kãm ja prãm hã kot paj

ma mẽ awỳr Ximotre mẽ nhũm ma mẽ awỳr mõ
nẽ ri mẽ akôt pa nẽ tanhmã mẽ ate amnhĩ nhĩpêx
to hãmẽ apumu. Hãmri nẽman akupỹn ixwỳrmõ
nẽ inhmã mẽ ajarẽ pa mẽ ajarẽnh ma nẽ ixkĩnh
nẽ tee ri mẽ akukamã ijamaxpẽr o ixkrĩ hkêt nẽ.
Ãm tãmmẽakukamã ijamaxpẽr o ixkrĩ. 20Ximotre
tapxipix na ixpyrà nẽ kãm mẽ akĩnh nẽ kãm mẽ
ato ajuta hprãm. Na hte mẽ ajarẽnh rãhã ho pa.
21 Nom jar mẽ piitã Ximotre kĩnhã amnhĩ mex

pix kukamã hamaxpẽr o pa nẽ kãm Jejus Kris kôt
tanhmã amnhĩ nhĩpêx to ho pa hprãm kêt nẽ.

22Ximotre te kêp ixkra pyràk. Na hte ixkôt pa nẽ
ixpyrà nẽ Jejus mã tanhmã amnhĩ nhĩpêx mex to
ho pa. Pa pre wa ijamẽ mẽ kãm mẽ ujarẽnh mex
jarẽnh owa ri mẽ hkôt ixpa. 23Tã kojamẽ tanhmã
ixtã axpẽnmar to. Apu mẽ kot ixpĩr ã amnhĩ jarẽ
rỳ ixkator ã amnhĩ jarẽ. Pa tanhmã amnhĩ tã mẽ
mar tonẽ rĩ kormãmamẽawỳrXimotremẽkêma
mẽ awỳrmõ nẽmẽ amã tanhmã ijarẽnh to.

24Nẽ koja Pahihti Jejus kãm ja mex pa ijaxwỳja
mamẽ awỳrmõ pumẽ axte axpẽn pumu.

25Nẽ kot paj tokyxma akupỹmmẽ awỳrKris kôt
mẽ pahtõ Eparoxit mẽ. Na ka prem kãm kàxpore
gõ nhũm man ixwỳr o mõ nẽ inhmã kugõ. Hãmri
nẽ jar inhmã àpênh rax nẽ ixpyrà nẽ mẽ ujarẽnh
mexja jarẽnh o pa. 26-27 Tã ra à htỳx nẽ. Kironhỹx
pre mẽ pahpê ty. Tã nhũm Tĩrtũm omu nẽ kamã
ukaprĩ nẽ. Nẽ mããnẽn pa ixkamã ukaprĩ nẽ. Nẽ
tee ri ixte à htỳx ã omunh nẽ ixkaprĩ htỳx pymaj
akupỹm inhmã ho mex nhũm ra akupỹm mex nẽ
ri pa. Hãmri nẽ kãm mẽ apumunh prãm nẽ. Mẽ
ate à htỳx ã harẽnh mar nẽ akaprĩ hã mẽ ajarẽnh
ma nẽ tee ri mẽ akukamã hamaxpẽr. 28 Jakamã
inhmãakupỹm tokyxmẽawỳrmẽnhprãm. Tãkoja
mẽmo arĩgro hã mẽ awỳr pôj ka mẽ omu nẽ akĩnh
nẽ tãm ajamaxpẽr. Pa ijaxwỳja jar ixkĩnh nẽ tãm
ijamaxpẽr. 29-30Na ka prem ixwỳr amẽ nhũmman
ixwỳrmõ nẽ jar ixri mẽ kãm Kris kapẽr jarẽnh o ri
mẽ hkôt pa rãhã nhỹx hã ty nom kot amnhĩ kamã
kahak kêt. Jakamã kê akupỹmmẽ awỳr pôj ka mẽ
omu nẽ akĩnh nẽ. Nẽ kahti hkôt amỳ nẽ ho mex

nẽ. Kêp Kris kôt mẽ pahtõ mex kênã. Ã na htem
Krismãmẽ kot tanhmã amnhĩ nhĩpêx to homẽ pa
xwỳnhjê nhĩpêxmex anhỹr o pa.

3
Mẽmoj tã mẽ pahpumunh kôt Tĩrtũm kot tãm mẽ

paxunhwỳr ã harẽnh
Piripos 2.18, 4.4

1 E Kris kôt ixtõ nẽ ixtõxjaja. Kris kêp mẽ panhõ
Pahihti jakamã kwa mẽ jam ajamaxpẽr nẽ akĩnh
rãhã ho ri apa.
Na pa ra mẽ amã mẽmoj jarẽnh rax nẽ. Nẽ hã

kagà rax tã kormã inhmã jahoanhỹrkagahkêtnẽ.
Kot paj axtemẽ amã hkwỳ hã kagà. Mẽ ate hã ano
htỳx nẽ ho apa kaxyw. 2 Jakamã e kwa mẽ okora.
Kêr ka mẽ amnhĩ nê mẽ kot Tĩrtũm kapẽr o hêx
xwỳnhjê pumunh mex o ri apa. Na htem tanhmã
mẽ amã kapẽr ho pa nẽmẽ amã:
—Kot kaj mẽ ixpê Ijaewjê pyrà nẽ amnhĩ my

kwrỳt kà jakà hãmri nẽ apê Tĩrtũm kra. Anẽ.
3 Nom ja kot anhỹr kêt. Mẽ pahte amnhĩ jakàr

kôtmẽ pahpê Tĩrtũm kra hkêt. Ã kot anhỹr ronhỹx
pu mẽ amnhĩ krã hkôt tanhmã amnhĩ nhĩpêx to
ho pahpê hkra. Nom ja kot anhỹr kêt. Mẽ ate
amnhĩ jakàr kêt tã mẽ ixpyrà nẽ amnhĩ kaxyw
Jejus Kris mã ajamaxpẽr jakamãmẽ ixpyrà nẽmẽ
apê Tĩrtũm kra na kamẽ. Nakahtemmẽ ixpyrà nẽ
Karõ nhỹ hã kãmmex o mex ã harẽnh o ri apa nẽ
mẽ ixpyrànẽ Jejus kukwak ri akĩnhnẽ ri apa. Nom
na pu htem pahpê hkra kaxyw amnhĩ jakàr kêt
nẽ. 4 Kop ãm amnhĩ krã hkôt mẽ pahte amnhĩ to
Tĩrtũm kra ronhỹx pa ra amnepêm amnhĩ to hkra

nẽ ri ixpa. Na pa pre ixpê hkra hprãm xàj amnhĩ
krã hkôt tanhmã ri amnhĩ nhĩpêx to rax o ixpa
nom ã amnhĩ nhĩpêx anhỹr kaprỳ. E pa ja hã mẽ
amã amnhĩ jarẽ kamẽ ijarẽnhma.

5 Na pa pre ixkato nẽ kormã ixtã semãn pixire
nhũm mẽ ixpê Ijaew ã inhmy kwrỳt kà krãhta.
Nom pa ã mẽ kot inhĩpêx anhỹr kôt ixpê Tĩrtũm
kra hkêt nẽ. Nẽ inhĩpêêxà hkôt ixpê finat Pẽjamĩ
kanrẽhã htàmnhwỳ jakamã ixpê Ijaewmex na pa.
Nẽ Ijaew kapẽr o ixkapẽr o ri ixpa. Nom ja kôt
ixpê Tĩrtũm kra hkêt. Nẽmããnẽn ixpê Parijewnhõ
xwỳnh jakamã na pa pre Tĩrtũm kot finat Mojes
mã mẽ pakaxywmẽmoj tã karõ kôt pix mã amnhĩ
nhĩpêx o ixpa hprãm. 6 Jao tee ri mẽ kot Jejus kôt
amnhĩ nhĩpêx xwỳnhjê pumu nẽ mẽ homnuj tỳx
o ri ixpa. Na pa pre ijamaxpẽr o: “Nà mũjjaja na
htem mẽ ixkwỳm ri amnhĩ nhĩpêx o pa.” Anẽ nẽ
mẽ hipêx kati ho ri ixpa. Nẽ ijamaxpẽr o: “Ra
ixte finatMojes kot Tĩrtũm nhỹ hã kapẽr piitã hkôt
amnhĩ nhĩpêx mex jakamã na pa hte tanhmã ri
amnhĩ tomnuj to ho ri ixpa hkêt nẽ.” Anẽ.

7 ã na pa pre ixpê Tĩrtũm kra hprãm xàj amnhĩ
nhĩpêx anhỹr o ixpa. Tã nom ãm ã amnhĩ nhĩpêx
anhỹr hkaprỳ. Na htem ã ri amnhĩ nhĩpêx anhỹr
kôt kêp Tĩrtũm kra hkêt nẽ. Tã pa hpãnhã amnhĩ
kaxyw Kris kôt ijamaxpẽr nhũm ixto hkra kurê
kumrẽx.

8Ra ixte Jejus Kris kôt amnhĩ xãm jakamã Jejus
kêp inhõPahihti pa inhmãkapẽrkôtpixmãamnhĩ
nhĩpêx o ri prãm. No hkrax rũm ixte amnhĩ nhĩpêx
tũmja na pa ra Jejus gryk ã hkaga hpa. Te ixte
mẽmoj punuj pyr nẽ amnhĩ katut kôtmẽnhnẽ axte
kãm ijamaxpẽr kêt pyràk. Jao amnhĩ kaxyw Jejus

kôt pix mã ijamaxpẽr o ri ixpa. 9 Nom kormã ã
ijamaxpẽranhỹrkêt ri napapre ixtỳx ri ijamaxpẽr
o:
—Nà ixte Mojes kot Tĩrtũm nhỹ hã kapẽr kôt

amnhĩ nhĩpêx o ixpa jakamã koja Tĩrtũm ja hã
ixpumu nẽ ixto hkra.
Anhỹr tã nom ja kot anhỹr kêt. Na htem amnhĩ

krã hkôt tanhmã ri amnhĩ nhĩpêx to ho pa nhũm
Tĩrtũm ãm ja hã mẽ omu nẽ ãm hã mẽ omu nẽ mẽ
ho hkra hkêt nẽ. Nom koja mẽ Kris kôt amnhĩ
xunhwỳ nhũm ja hã mẽ omu nẽ mẽ ho hkra kurê
kumrẽx. Jakamã ixte Kris kôt amnhĩ xãm ã ix-
pumunh kôt pix mã na pre ixto hkra nẽ inhmex ã
ijarẽ. 10Hãmri pa ra inhmã Kris kôt pix mã amnhĩ
nhĩpêx o ri ixpa hprãm. Na pre ty tã akupỹm htĩr
nẽhihtỳxnẽàhpumunh tỳxo tanhmãamnhĩnhĩpêx
to ho pa. Tã ijaxwỳja inhmã uràn ã amnhĩ nhĩpêx
anhỹrprãm. Nẽ inhmãuràknẽamnhĩ xàhtỳxkutã
amnhĩ to htỳx nẽ ixpa hprãm. Mẽ kot hã ixpĩrmã
tã pa uràk nẽ Tĩrtũm kapẽr kaga hkêt nẽ ãm kôt pix
mã amnhĩ nhĩpêx o ri ixpa rãhã uràk nẽ hã ty. Ja
na inhmã ho anhỹr prãm. 11Kê Tĩrtũm kot hipêxta
pyrà nẽ akupỹm ixto ixtĩr pa wa kuri ixtĩr tũm nẽ
ixpa ho ixpa. 12 Inhmã Kris kôt pix mã amnhĩ
nhĩpêx o ixpa hprãm tỳx kumrẽx. Kormã ixte hkôt
amnhĩ nhĩpêxo inhmõrnẽkormãhatur xàmmẽnh
kêt tã inhmã tokyx hatur xàmmẽnh prãm. Na pa ã
inhmã amnhĩ nhĩpêx anhỹr prãm tỳx kumrẽx.
Nẽ na pa hte ixte amnhĩ tomnuj kêt ã amnhĩ

to jarkrar o ri ixpa hkêt nẽ. Na pa hte arĩ tõhã
tanhmã amnhĩ tomnuj to nom inhmã ã amnhĩ
nhĩpêx anhỹr prãm kêt. Nẽ na pa kormã ixprĩ hã
Kris kot amnhĩ nhĩpêxmar o inhmõrnẽ hatur xàm

mẽnh kêt tã inhmã hkôt amnhĩ nhĩpêx o inhmõr
nẽ tokyx hatur xàm mẽnh prãm. Ja kaxyw na pre
Jejus Kris amnhĩ kaxyw ixta. 13 Na pa hte mẽ
akurom papxipix ixte Jejus kãm hprãm xà hkôt
amnhĩ nhĩpêx o ixpa hã amnhĩ to jarkrar kêt nẽ.
Nom ra ixte tanhmã amnhĩ tomnuj to ho ixpata
pa axte kãm ijamaxpẽr kêt nẽ. Te amnhĩ katut kôt
ixte rẽnh par pyràk o hipêx nẽ axte kãm ijamaxpẽr
kêt nẽ. Nẽ Jejus kãm hprãm xà hkôt pix mã amnhĩ
nhĩpêx prãm xàj amnhĩ kaxyw kãm ijamaxpẽr o ri
ixpa.

14 Koja nhỹrmã Tĩrtũm ixpê Kris kwỳ hã amnhĩ
wỳr ixwỳ nẽ inhmã:
—Eamnẽ ixwỳr api Pawre. Kot kaj jarãhã amnẽ

mẽ ixwỳr api.
Anhỹr o nhỹrmã inhmã kapẽr jakamã na pa hte

amnhĩ tã ãmpix jamãr rãhãho ixpa. Pê ra Jejus kot
amnhĩ nhĩpêx piitã omunh par o mõ. Nà kot paj
gaa nẽ hkôt pix mã amnhĩ nhĩpêx mex o ri ixpa.
15Kwa kêr pu mẽ pahpiitã ã pajamaxpẽr anẽ. Jao
amnhĩ wỳr hamãr pê hkôt pix mã amnhĩ nhĩpêx
o ri papa. Mẽ pahpiitã mẽ pahpê Kris kwỳ kênã.
Nom kot kamẽ atõ ja kaxyw tee ri amnhĩ kukamã
ajamaxpẽr nẽ ajamaxpẽr o:
—Nà tanhmã kot paj we amnhĩ to nẽ Jejus kôt

amnhĩ nhĩpêx mex rãhã o ri ixpa? Ja kaxyw
ixàhpumunh tỳxre hã. Anẽ.
Hãmri nẽ ã ajamaxpẽr anhỹr o apaja apê hihtỳx

japêr. Hã koja Tĩrtũm hprĩ hã tanhmã amã ja
kukamã harẽnh to nẽ kaxyw ato axihtỳx ka ixpyrà
nẽ hkôt pix mã ri amnhĩ nhĩpêx o apa. 16 Jakamã
kêr pu mẽ ãm Tĩrtũm kãm hprãm xà hkôt pix mã
tanhmã kãm amnhĩ nhĩpêx to ho papa. Ra mẽ

pahte hkôt amnhĩ nhĩpêx o papa xàja kôt pix mã
arĩ amnhĩ nhĩpêx rãhã ho papa.

17 E Kris kôt ixtõ nẽ ixtõxjaja. Na pa ra mẽ anoo
mã Jejus kôt tãm ri amnhĩ nhĩpêx o ri ixpa. Tã
kêr ka mẽ ja hã ixpumu nẽ ixpyrà nẽ hkôt amnhĩ
nhĩpêx o ri apa. Hãmri nẽ nhỹri mẽ kot ixpyrà
nẽ ã amnhĩ nhĩpêx anhỹr xwỳnhjê hõ pumu nẽ
uràk nẽ ã amnhĩ nhĩpêx anẽ. 18-19 Jejus kot mẽ
pamã mẽ pahte amnhĩ tomnuj mỳrapê pĩ kahpa
hã mẽ panê htykja nhũm mẽ ra ohtô nẽ hprĩ hã
mar tã hkôt amnhĩ xunhwỳr kêt nẽ. Mẽ kãm ã kot
amnhĩ nhĩpêx anhỹrja ã mar prãm nõkati. Jakamã
te mẽ kãm Jejus kurê xwỳnh pyràk. Na htem hã
hpijaàm kêt kãm tanhmã ri amnhĩ tomnuj to ho
pa. Nẽ kãm amnhĩ mex pix prãm. Nẽ tanhmã
amnhĩ tomnuj to nẽ ja hã amnhĩ pumu nẽ hkĩnh
nẽ. Nom tee ri ja hã amnhĩ pumu nẽ hkaprĩ nẽ
ri pa hkêt nẽ. Tã ã mẽ kot amnhĩ nhĩpêx anhỹr
jakamã kojamẽ nhỹrmãmamẽ kot amnhĩ xà htỳx
kamã hamak o pa tũm xàta wỳr hapêx. Nà koja
mẽ ã amnhĩ nhĩpêx anẽ. Ra ixte mẽ amã ja hã mẽ
harẽnh rax tã pa axtemẽ amãmẽ harẽ. Inhmãmẽ
hkaprĩ hkôt na pa hte xatã mẽ amã ja hãmẽ harẽ.
20 Kêt mẽ papajaja mẽ kurom mẽ pahpê kaxkwa
nhõ xwỳnh nom kormã. Koja nhỹrmã Jejus Kris
akupỹnmẽ pahwỳr kaxkwa rũmwrỳ. Mẽ papytàr
xwỳnh maati Pahihtija akupỹn wrỳ hãmri nẽ ma
akupỹm amnhĩ kôt mẽ pahto api. Jakamã na pu
htem arĩ pahkĩnh pê amnhĩ wỳr kamã pajamak
rãhã ho ri papa. 21Na pu htem jar pyka ja kamã
Jejus kĩnhã paxirerek nẽ pahpunuj nẽ ri papa.
Nom koja nhỹrmã akupỹn mẽ pahwỳr wrỳ hãmri

nẽ amnhĩ pyrà nẽ mẽ pamã mẽ panhĩ nyw gõ pu
mẽ uràk nẽ paxihtỳx kãm pahtĩr tũm nẽ papa ho
papa. Ã kot mẽ panhĩpêx anhỹr kaxyw àhpumunh
o àhpumunh. Tã koja àhpumunh tỳx kãm mẽmoj
piitã ho amnhĩptàrpa. Pumẽpahpiitã hkôt amnhĩ
nhĩpêxmex rãhã ho ri papa.

4
Pawre kotmẽmoj tãmẽ kãm karõ
Epes 4.3; Piripos 2.2; Korosẽ 3.15

1 E Kris kôt ixtõ nẽ ixtõxjaja. Inhmã mẽ ajapêê.
Na pa hte mẽ ato ijamak o ixkrĩ nẽ mẽ amã ija-
maxpẽr nẽ ixkĩnh nẽ. Nẽ jar mẽ pahkwỳjê mã mẽ
ajarẽnh o ri ixkrĩ. E kwa kêr ka mẽ arĩ Pahihti
kapẽr kôt pix mã mãn amnhĩ nhĩpêxmex rãhã ho
ri apa.

2 Nẽ wa ka Ewox mẽ Sĩxika wa. Na ka xep hte
wa mẽmoj tã axpẽn kamã agryk rãhã ho ri apa.
Kwawa ã amnhĩ nhĩpêx anhỹrjamãanhũrenẽ tãm
axpẽn nhĩpêx. Pahihti Kris kôt war ate axpẽn to
war atõx kênã kot ka kêt wa axtem nẽ mẽmoj tã
axpẽn kamã agryk o ri apa.

3NẽkaXikitre. Apê ixkràmnhwỳmex jakamãkêr
ka axpẽn tãwanitawakãm akapẽrkãm axihtỳxnẽ
kê war ama nẽ akupỹm tãm axpẽn nhĩpêx. Na pre
wa ra Kremẽn mẽ hkwỳjê mẽ hpimrààtã ixpyrà
nẽ Jejus kot tanhmã mẽ panê amnhĩ nhĩpêx to hã
harẽnho ri pa. Tĩrtũmnhõkagàkamãmẽhixi piitã
hikwỹ. Mẽpahtĩr tũmnẽmẽ papamã xwỳnhjaja ra
Tĩrtũm nhõ kagà kamãmẽ panhĩxi jaxwỳr par.

4 Nẽ kêr ka mẽ apê Pahihti hkwỳ hã akĩnh nẽ
ri apa. Mẽ ate ã amnhĩ nhĩpêx anhỹr o apaja na

pa inhmã hprãm tỳx jakamã kot paj axte mẽ amã
harẽ. Kwa kêr kamẽ akĩnh nẽ ri axpẽn kôt apa.

5 Pahihti Jejus ra akupỹn mẽ pahwỳr nojarêt
jakamã kêr ka mẽ kutêp mẽ piitã ri mẽ ho mex o
ri mẽ hkôt apa.

6Nẽ kêr ka mẽ tee ri amnhĩ kukamã ajamaxpẽr
o ri apa hkêt nẽ. Arĩ amnhĩ to Tĩrtũm wỳr rãhã
nẽ. Kot ka mẽ mẽmo arĩgro hã apê amrakati japêr
nẽ tee ri ja hã amnhĩ pumu nẽ amnhĩ to awỳ kê
mẽ ama nẽ mẽ amã mẽmoj gõ. Rỳ mẽ ate mẽmoj
tã hwỳr xwỳnhta tanhmã mẽ amã hipêx to ka mẽ
amnhĩ tã omu nẽ kãm:
—Nà ãm hãmri na ka ã inhĩpêx anẽ nẽ inhmã ja

gõ Tĩrtũm. Amex o amex.
Anhỹr o kãm amnhĩ jarẽ. 7 Kot kaj mẽ ã amnhĩ

to hwỳr anhỹr o ri apa nhũm tanhmã mẽ akrã
hto ka mẽ mẽ apê Jejus Kris kwỳ hã ajamakêtkati
nẽ axàmnhĩx ri apa. Hãmri nẽ mẽmoj tã tee ri
amnhĩ kukamã ajamaxpẽr o ri akaprĩ nẽ apa hkêt
nẽ. Ãm akĩnh rãhã ri apa. Tĩrtũm kot tanhmã mẽ
pahto nhũmmẽpajamakêtkati nẽ rimẽ papajamẽ
pahte amnhĩ tã omunh kêt. Ãm tapxipix kot ã mẽ
panhĩpêx anhỹr kukamã àhpumunh tỳx.

8 E Kris kôt ixtõ nẽ ixtõxjaja. Nà ixkapẽr ã kagà
jatur xà na ja. Kwa kêr kamẽ ixujarẽnhmar tỳxnẽ
hkôt amnhĩ nhĩpêx o apa.
Nẽ kêr ka mẽ axàpênh mex pix kukamã ri aja-
maxpẽr o apa.

Nẽmẽmojmex pix kukamã ri ajamaxpẽr.
Nẽ axpẽn mã akapẽr mex pix kukamã ri aja-
maxpẽr.

Nẽ akatàt kôt akapẽr xàptàr pix o axpẽn mã
akapẽr hkukamã ri ajamaxpẽr o ri apa.

Nẽ tãm ri amnhĩ nhĩpêx hkukamã mãn aja-
maxpẽr o ri apa.

Nẽ mẽ piitã ri mẽ ho mex o apa hkukamã aja-
maxpẽr.

Nẽmẽ akapẽrmex pix kukamãmãn ajamaxpẽr
o ri apa.

E kêr ka mẽ ã amnhĩ nhĩpêx anhỹrja kukamã aja-
maxpẽr rãhã ho ri apa.

9Nẽ mẽ akôt ixpare ri na pa pre Kris kôt amnhĩ
to mex pix nẽ tãm ixkapẽr o ri ixpa. Tã kêr ka mẽ
ixpyrà nẽ ã amnhĩ nhĩpêx anẽ. Koja Tĩrtũm ja hã
mẽ apumu nẽ mẽ akôt ri pa ho pa. Kêp mẽ pamã
mẽ paxàmnhĩx pajamakêtkati xà nhõr xwỳnh na.

MẽkotPawrehwỳrmẽmojmẽnhnhũmkotomunh
nẽ hkĩnh ã harẽnh

SikũnKorĩt 11.7-9; Piripos 1.5
10 Nẽ amnepêm na ka prem xatã tanhmã ixto

mex to ho ri apa. Tã axte ã inhĩpêx anhỹr prãm
nommẽapê awrynẽ ixpa jakamãka xepprem tee
ri tanhmã ixtomex to hkukamã ajamaxpẽr kaprỳ.
Tã jarmẽkot ijaxàr ã ijarẽnhmanẽ ixwỳrEparoxit
mẽ nhũm man ixwỳr mõ nẽ inhmã kàxporeta gõ.
Mẽ amã ijapê hã ixwỳr amẽ pa omu nẽ ixkĩnh tỳx
nẽ. Nẽ ixkĩnh kãm Tĩrtũm mã mẽ ajarẽ. Ãm hãmri
na ka prem ixwỳr amẽ.

11-12Nẽ na pa hte tanhmã ixkute htã arĩ ixkĩnh
nẽ ijamakêtkati nẽ ri ixpa. Jakamã kot pa mẽmo
arĩgro hã ixpê amrakati nẽ inhmã prãm japêr tã
no ãm tee ri amnhĩ kukamã ijamaxpẽr o ri ixkaprĩ
hkêt nẽ. Arĩ ixkĩnh rãhã ixàmnhĩx ri ixpa. Rỳ
pa inhõ mẽmoj rax japêr nẽ mããnẽn ixkĩnh nẽ
ixàmnhĩx ri ixpa. Na pa pre tõhã inhõ rax nẽ ixpa.

Nẽ tõhã inhõ hkêt nẽ ixpa. Tã arĩ ixkĩnh rãhã nẽ
ixpa ho ixpa. 13Na hte Kris mẽmoj piitã hkukamã
ixto ixihtỳxpaỹhãmẽmojkutã ixihtỳxnẽ ixpa. Jao
mẽmo arĩgro hã inhmã prãm tỳx nẽ ri ixpa htã ỹ hã
kutã ixihtỳx nẽ ixàmnhĩx ri ixpa. 14 Tã jar ixpunuj
nẽ ixkrĩ ka mẽ ijarẽnhma nẽ ixwỳr kàxpore hkwỳ
rẽ. Ãm hãmri na ka prem ixwỳr arẽ. 15Amnepêm
na pa pre mẽ anhõ pika pê Masetõn rũm ixkato
nẽ mẽ piitã mẽ kãm Jejus kot tanhmã mẽ panê
amnhĩ nhĩpêx to hã harẽnh o ri ixpa ka mẽ xatã
ixwỳr kàxpore hkwỳ rẽ pa ho amnhĩm ixujaprôr
o ri mẽ hkôt ixpa. Mẽ apê Piripos kamã Kris kôt
ixtõ nẽ ixtõx pixjaja na ka prem ã inhĩpêx anẽ. Krĩ
hkwỳ kamã Kris kôtmẽ pahkwỳjaja na mẽ akĩnhã
ã inhĩpêx anhỹr kêt nẽ. Ãmmẽ kapxipix na ka pre
ã ixto mex anẽ. 16 Tesarõn kamã ixpare ri na pa
pre ixpê amrakati kumrẽx nẽ ri mẽ hkôt ixpa ka
mẽ xatã ixwỳr kàxpore hkwỳ rẽ pa pre ho amnhĩm
ixujaprôr rãhã ho ri mẽ hkôt ixpa. 17Nommẽ ate
ixwỳr hkwỳ rẽnh kaxyw mẽ akamã ijamak o ri
ixpa hkêt nẽ. Rỳ ijamaxpẽr o:
—Ko. Koja Piripos nhõ xwỳnhjaja ijarẽnhma nẽ

kãm ixkaprĩ nẽ ixwỳr kàxpore hkwỳ rẽnh japêr.
Anhỹr omẽ akukamã ijamaxpẽr kêt nẽ. Nom ra

mẽ ate ixwỳr hkwỳ rẽnh jakamã koja Tĩrtũm ja hã
mẽ apumu nẽ mẽ ato mex nẽ. Ã mẽ pahte axpẽn
kutã panojarêt anhỹrja na kãm hprãm.

18 Tã nhũm Eparoxitja ham mẽ arũm kato nẽ
man ixwỳrmõ nẽ inhmã kàxporeta gõ. Kwa na ka
mẽ inhmã õr rax nẽ. Koja tokyx ixpê hapêx kêt
pa kritpêm ho ixàpkur o ixkrĩ. Tã ot pa ho kõta nẽ
tanhmã hkre kamã kute pumunh xà hkôt hã kagà

nẽmẽawỳr kumẽ. Nàmẽate ixwỳr axàmnhõrtana
Tĩrtũm omu nẽ ixtã mẽ apumu nhũm ja kãm mex
kumrẽx. Te mẽ kot mẽ hkuxwaxà hpãr nhũm mẽ
kãmmexta pyràk nhũm ja kãmmex nẽ. 19Nà koja
Tĩrtũm mẽ apê Jejus Kris kwỳ hã mẽ amã mẽ ate
mẽmoj to presija xà nhõr rãhã ho pa. Mẽmoj piitã
kêp õ kênã.

20 E kêr pu mẽ Mẽpanhĩpêêxà maati Tĩrtũm mã
mex o mex ã harẽnh rãhã o papa. Ja na inhmã
hprãm.

21-22 Nẽ ot pa mẽ jar ixpiitã mẽ apê Jejus Kris
kôt mẽ ixkwỳjê hwỳr kagàja kamã mẽ ixpẽr mẽ.
Mẽ ixpyrà nẽ mẽ apê Tĩrtũm kra hã. Pa nẽ Kris
kôt mẽ pahtõ nẽ mẽ pahtõxjaja. Nẽ Rõm nhõ pahi
mã mẽ àpênh xwỳnh kot Kris kôt amnhĩ xunhwỳr
xwỳnhjaja mããnẽn. Ãm jar mẽ ixpê Tĩrtũm krajê
piitã pamẽ awỳr ixpẽrmẽ.

23 E kê Pahihti Jejus Kris mẽmoj to mẽ akutã
nojarêt rãhã nẽ. Jao mẽ atomex o pa.
Tã ãm ja pix. Ixpê Pawre na pa mẽ awỳr kagàja

nhĩpêx nẽ kumẽ.

